KONTU-KONTARI

ORIERRIAGAKO UNAI GAZTEA

Orierriaga deitzen eutseen antxifietako denboretan Orreagari, eta
Santiyau-pelegrifiuei ostatua emoteko etxe bat egin eben ango para-
jietan, Ibafietatik bera datorren erreka otzaren inguru eder batean.

Aberatsa zan a ospitaletxea, eta fraide batzuen eskuetan egoan
bera. Unaiak eta ardizaintzailleak ibilten ziran aberezain.

Seme bi eukazan ango unai zar batek, eta seme biak be unaitzan
ibilten zireanak. Amasei-amazortzi urte eukazala unai gazteak, an in-
gurutako ifiork be ezagutzen ez eban neskato gazte bat ikusi eban
erreka ondoan udako illuntze batean.

Alkarregaz berba egin eben biak, eta beranduetararte egon ziran.
Gauberdian, joan egin bear ebala ta joan egin bear ebala neskatoak,
eta brixt batean ezkutau zan illunetan, mutilla agoa zabalik itxita.

Urrengo illuntzian be unai gaztea erreka ondora joan zan, eta
bezperakoa ez ezik neskatilla pillo bategaz aurkitu zan. Kantetan
eta jantzan ebiltzan Arrai-leiza inguruko pagodoian.

Alako batean be konturatu ziran arek neskatilla ederrak gure
unai gaztea an egoala eurai begira, eta euren erdian artu eta jirabiran
ibili ziran bere inguruan kanta ta kanta eta jantza ta jantza, denbora
askoan gelditu barik.

Etxakon luzeegi egin, ez, an egon zan artean, berandurarte egon
arren, baifia gauberdia eldu zanean, joan egin bear ebela neskatillok,
eta illunetan ezkutau ziran danak, mutilla agoa zabalik itxita.

Ospitaleko fraide zarragana joan zan urrengo goizean konpese-
tara, eta esan eutson gertatu jakona.

foateko, joateko illuntzian be arraizulora, eta fraideak berak ur-
tengo ebala ospitaleko leiora. Errosarioa esaten asiko zala, eta unai
gazteak erantzuteko. Alantxe egitekotan gelditu ziran, eta ikusiko zala
zertzuk ziran arek neskatilla ederrak. '

Joan zan ba illuntzialdean arrai-ixinguraruntza, eta umore onean
egozan neskato ulegorriak.

Ospitaleko leioan agertu zan orduan fraide zarra, eta errosarioa
errezetan asi. Orduan, unai gazteak erantzun.

Laster ixildu ziran neskatoak bat-batean. Tutik be esan barik
mutillari, arificketa batean sartu ziran arraizuloan danak, bat bera
be kanpoan gelditu barik.

Dana arrankariz beteta agertu zan, arraizuloa urrengo goizean eta
jakin zanean gertaurikoa, sorgifien kontua zala esan eben... bafia ori

gora bera makifia bat janari eder egin zan Orierriagan Arraioxificko
sorgin-arrankarien kontura.

ALTZARTE.

